
Menningar- og ferðamálasvið Reykjavíkur (MOF) f.h. Reykjavíkurborgar kt. 530269-7609 og Harbinger 

sýningarrými, kt. 501201-2780, Freyjugötu 18, 101 RVK, gera með sér svofelldan: 

SAMSTARFSSAMNING 

Um fjárstuðning Reykjavíkurborgar við Harbinger sýningarými á tímabilinu 1.1.2021 – 31.12.2023 

 

1. gr. Markmið og framlag Reykjavíkurborgar  

Meginmarkmið með stuðningi Reykjavíkurborgar við Harbinger er að styðja við myndlistarlíf í 

Reykjavíkurborg og efla vitund almennings um íslenska samtímalist með því að styðja við rekstur á 

Harbinger sýningarrými og starsemi á þess vegum. Harbinger sýnir eingöngu samtímalist og leggur 

upp með að velja sýningar sem eiga erindi við samfélagið.  

Á samningstímanum skuldbindur Reykjavíkurborg sig til að greiða Harbinger sýningarými fjárhæðina 

kr. 1.000.000 árlega á tímabilinu 2021-2023. 

Greiðsla framlags er eingreiðsla á ári hverju:  

kr. 1.000.000 1.-3. mars 

Framlag borgarinnar greiðist inn á bankareikning Harbinger sýningarrýmis nr. 0101-26-022770. 

Framlög Reykjavíkurborgar vegna áranna 2022 og 2023 er með fyrirvara um samþykkt 

fjárhagsáætlunar þeirra ára. Verði gerð umtalsverð breyting til lækkunar á fjárveitingu til samningsins 

á fjárhagsáætlun taka aðilar upp viðræður um aðlögun samstarfsins að breyttri fjárveitingu.  

 

2. gr. Markmið og framlag Harbinger 

Harbinger hefur starfað frá árinu 2014 og haldið að meðaltali 10 sýningar á ári auk fjölmargra 

viðburða. Harbinger býður listamönnum til sýningarhalds og kostar alla umgjörð sýninganna. 

Harbinger leggur áherslu á að veita breiðum hópi listamanna sýningatækifæri, að vera vettvangur 

fyrir skörun ólíkra hópa og að setja upp metnaðarfullar sýningar sem eiga mikilvægt erindi innan 

myndlistarheimsins á Íslandi. Stöðug aðsókn að sýningum og eftirsókn eftir sýningahaldi sýna fram á 

það veigamikla hlutverk sem Harbinger gegnir. Mikilvægt er að viðhalda fjölbreyttri flóru 

sýningarstaða svo að sem flestir geti tekið þátt í samtalinu innan myndlistarsenunnar.  

Markmiðin með starfsemi Harbinger eru: 

- að viðhalda fjölbreytni í sýningarflóru borgarinnar og veita ákveðið mótvægi við 

listastofnanir, en aðstandendur Harbinger telja afar mikilvægt að myndlist fái einnig að dafna 

á sjálfsprottinn og óstofnanavæddan hátt  

- að veita breiðum hópi listamanna færi á að sýna verk sín, hvort sem er á einkasýningum eða 

samsýningum 

- að veita fleiri einstaklingum og hópum færi á að eiga framlag til myndlistarsenunnar, bæði 

sem listamenn, en einnig sem sýningarstjórar. Því hefur Harbinger haft þann háttinn á að 

bjóða listamönnum að sýningarstýra rýminu í lengri eða skemmri tíma, svo að úr verði 

gróskumikið starf undir áhrifum fleiri aðila, samtal en ekki einræða, og að fleiri sjónarhorna 

verði notið við 

- að vinna gegn lagskiptingu myndlistarsamfélagsins og þannig hefur Harbinger frá upphafi 

boðið ólíkum listamönnum til sýningarhalds, ungum jafnt sem öldnum, til þess að leggja 



áherslu á það sem sameinar og undirstrika það að öll erum við samstarfsmenn og 

samtímamenn þvert á kynslóðir 

Harbinger skuldbindur sig til að sýna að meðaltali  um 10 sýningar á ári auk þess að standa fyrir 

hinum ýmsu listviðburðum.  

 

3. gr. Ábyrgð 

Harbinger ber ábyrgð á að starfsemi sýningarrýmisins fullnægi kröfum um fagmennsku og gæði. 

Harbinger ber ábyrgð á skuldbindingum sem það eða aðilar á þess vegum stofna til í tengslum við 

þennan samning. Harbinger er óheimilt að framselja greiðslur skv. samningi þessum til þriðja aðila og 

setja hann með öðrum hætti til tryggingar fjárskuldbindingu.  

 

 

4. gr. Kynningarmál 

Á öllu kynningarefni Harbinger, jafnt hérlendis sem erlendis, skal koma fram að Harbinger sé styrkt af 

Reykjavíkurborg og skal Harbinger birta merki Reykjavíkurborgar á kynningarefni sínu.  

 

5. gr. Samskipti og eftirlit 

Skrifstofa menningar- og ferðamálasviðs Reykjavíkurborgar er tengiliður samningsins við Harbinger. 

Samráðsfundir samningsaðila skulu haldnir í maí eða júní ár hvert 2021-2023, þar sem farið verður 

yfir framkvæmd samningsins og tillögur að áherslum Harbinger fyrir komandi starfsár. Skrifstofustjóri 

menningarmála skal boða til fundanna. Harbinger skal á árlegum fundum leggja fram áætlun um 

rekstur og starfsemi yfirstandandi árs og árituðum ársreikningi fyrra árs.  

 

6. gr. Vanefndir og meðferð ágreinings 

Telur Harbinger hættu á að geta ekki uppfyllt samningsbundnar skyldur sínar skal tengilið 

Reykjavíkurborgar, skrifstofu menningar- og ferðamálasviðs, tilkynnt um það skriflega án tafar. Ef ekki 

tekst að endurskoða verkefnaáætlun þannig að markmiðum samningsins verði náð, er 

Reykjavíkurborg heimilt að fella niður greiðslur þar til Harbinger hefur sýnt fram á að það muni 

standa við samningsbundnar skyldur sínar samkvæmt ákvæðum samningsins, en að öðrum kosti rifta 

samningnum. Ef sýnt þykir að framlag Reykjavíkurborgar hafi verið notað í öðru skyni en samkvæmt 

samningi þessum, áskilur Reykjavíkurborg sér rétt til að krefjast endurgreiðslu framlagsins að hluta 

eða öllu leyti eða rifta samningnum.   

 

7. gr. Gildistími 

Samningur þessi er gerður í samræmi við samþykkta fjárhagsáætlun Reykjavíkurborgar 2021 er 

samþykkt var í borgarstjórn þann 15. desember 2020. Samningurinn gildir til 31. desember 2023.   

Samningurinn er gerður í tveimur samhljóða eintökum og heldur hvor aðili sínu eintaki.  

 

8. gr. Breytingar á samstarfssamningnum 



Samningur þessi er lýsing á samningssambandi aðila, réttindum þeirra og skyldum og gengur framar 

fyrri skuldbindingum, munnlegum og skriflegum eða öðrum samskiptum. Viðbætur við samning skulu 

vera skriflegar og undirritaðar af samningsaðilum.  

9. gr. Staðfesting og meðferð ágreiningsmála 

Samningurinn er gerður með fyrirvara um samþykkt borgarráðs og samþykkt fjárhagsáætlunar 

Reykjavíkurborgar vegna áranna 2022 og 2023. Rísi mál út af samningi þessum skal það rekið fyrir 

Héraðsdómi Reykjavíkur.  

 

Reykjavík xx. febrúar 2021 

 

 

F.h. Reykjavíkurborgar      F.h. Harbinger sýningarrýmis  

 

 

 

 

Vottar að réttri dagsetningu og undirskrift: 

 


